
Татар халкы дәүләтчелегенең тамырлары тирәндә.   

Бу мәкалә “Казан Кирмәне” дәүләт тарихи-

архитектура һәм сәнгать  музей-тыюлыгында 

урнашкан Татар халкы һәм Татарстан Республикасы 

дәүләтчелеге музее турында. Музей 2006 елда 

ачылды. Монда килүчеләр 1920 елдан башлап 

ТАССР барлыкка килү һәм 1990 елда Татарстан 

Республикасы оешу тарихын күзәтә ала. 

 

Музей экспозицияләре татар халкы 

дәүләтчелеге традицияләренә нигез 

салынуның төп этапларыннан 

гыйбарәт. Экспозицияләрдә төрки-

татар дәүләтчелегеннән, һуннардан 

алып Идел буендагы урта гасыр 

дәүләтләре яшәгән чорлар чагылыш 

таба. XX гасырда яңа тарих чорына 

аерым бүлек багышлана. Музейда 

интерактив материаллар да шактый 

күп, шулай ук мини-кинозалы да 

бар, анда XX гасырның сирәк архив 

кадрларын күрергә була.  

 

 

  

 

 

 


